
ئەلند مزووری/ دهۆك

قێژیێن برین

شوکرى ئیسماعیل/ دهۆک

سێ پەل و سێ گولەگەنم

هیڤی فازل/ دهۆک

به‌رژە‌وه‌ندخوازێن  سه‌رده‌م

هەوار مەهدی مستەفا/ دهۆک

هەلبەستەک خۆ دیتی

بێوار ئەکرەم/ زاخۆ

یاسا ژییانا سەرکەفتی

دیار عەبدولعەزیز/ دهۆک

دیدارەك ل بن کولیلکێن هنارێ

دلدار محەمەد/ دهۆک

ئاخینکێن وەریانا خەونان

کەنعان بلێج/ دهۆك

سێدارەدانا دەمێ

موئەیەد تەیب/ دهۆک

هشت هەلبەست

مللەت محەمەد/ دهۆک

کەربا ئاخێ

جاسم سەبری/ زاخۆ

داوی پەر

بابە محەمەد/ ئاکرێ

سەمایا سۆفیان

بژێر گەنجۆ / دهۆک

كیمه‌ ئه‌ز؟!

تیڕۆژ ئامێدی/ ئامیدی

خەون رۆژ

ژیر ژان ئامەدی/  باكوورێ كوردستانێ

سێ هەلبەست

هەشت هەلبەست

موئەیەد تەیب/ دهۆک

ڤولکان

ئەز ژ ئاخێ حەز دکەم

نەبیتە تۆز

ئەز ژ بای حەز دکەم

نەبیتە باھۆز

ئەز ژ ئاڤێ حەز دکەم

نەبیتە تۆفان

لێ ئەز ژ ئاگری حەز دکەم

ل ژێر لنگێن داگیرکەرێن تە

ببتە ڤولکان

مەردینیئەی کوردستان!

من دلێ خۆ دا تە

من جانێ خۆ دا تە

من ئەڤینا خۆ دا تە

من خوینا خۆ دا تە

تە گۆڕەک دا من

دایکا من ژی ڤێ ناکەڤیت

تو چەندێ مەردی

وەلاتێ من!

گۆڕەکێ ڤالا

کوشتن و

تەرمێ وی نەدانە ڤێ.

ھەتا مری

چاڤێ وێ ما ل رێ.

وێ

نە تەرمێ وی دیتبوو،

نە گۆڕا وی.

دەما مری

وەسیەتەک ل پاش خۆ ھێلا:

"گەر ئەز مرم

ب رەخ گۆڕێ من ڤە

جھێ گۆڕەکی پێلنە ڤالا".

جنیکا جانەوەران

بۆ 		

George Orwell

ئەو جادا

کۆچکا ئەژدەھای

ھێشتا لێ بلندو ئاڤا

ھێشتا خانەدان

مە ناڤێ کاوەیێ ئاسنگەر لێ کر و

پەیکەرێ وی ل سەر دانا.

بۆ ئەژدەھای

کۆچک و دیوان

بۆ کاوەی

ناڤ و نیشان

بژی سەرھلدان!

بژی جنیکا جانەوارن!

دادپەروەری

ل دادگەھا دارەکا خرش

تۆڤ بێ گونەه دەرکەفت

ئاخ بێ گونەه دەرکەفت

با بێ گونەه دەرکەفت

ئاڤ بێ گونەه دەرکەفت

ھەتاڤ بێ گونەه دەرکەفت

رەزڤان بێ گونەه دەرکەفت

بریارا بڕینا دارێ دەرکەفت و

دار دانە بەر دەڤێ بڤری

بژی دادپەروەری!

ئاگر و پویش

ئاگر و پویش بەربوونە ئێک

نەپویش ما نە ئاگر

لێ ھێشتا خولی و تەنیا وان شەڕە

کا کێ زۆرا کێ بر.

ڤێرێ

ڤێرێ

بێدەرا گەنمی بوو

نوکە کا یە.

ڤێرێ

مشتاخا تری بوو

نوکە با یە

ڤێرێ

کانیا ئەڤینێ بوو

نوکە کونا زرکێتکا یە.

ڤێرێ

لاندکا شارستانیێ بوو

لێ شارستانی ھێشتا د لاندکێ دا ما یە.

زەڤیا من بوو بیابان

رەزێ من چۆل و بەیار

کانیا من تێھن و

لاندکا من گۆڕەکێ بێ ناڤ و نیشان.

جاما جامان

خانی کو ژ جامێ عەشقێ دین بوو

بوو شرین  پێ  شۆڕەشەراب  ئەو 

زین" و  "مەم   

خانی ئەحمەدێ   

سەرجامەیێ جامە، جامە

بێ جامێ تە جام، نە جامە

جاما تە دەستپێکە

جاما تە دویماھی

جاما تە ڕێکە

جاما تە بیناھی

جاما تە حیجابە

جاما تە قەبەسەکە ژ نوورا ئیلاھی

جاما جامان!

یێ فڕەک ژ جاما تە ڤەخاری

ژ ئەزەل مایە گرفتار

وی جام ڤەخارییە

یان جامێ ئەو ڤەخار.

ل تەنشت خولپەدارەکا دل تەر

چ بیرە ب دەرزیکێ د کۆلی؟!

نە زڤستانێ ژ دوێکێل ومژا بێ باھر کریە

نەبوھارێ کەزیا کەسکە سۆرێ لێ وەشاندیە

نەھاڤینێ ھنگافتی یە

نە پایزێ دلۆڤانی پێ بریە

بەلێ ،، چەند باھۆز و ھۆرەبا ئاشقی خۆراگریا وێ بویە

ئەڤا ھەنێ کەلەخەکێ پیرۆزە

مینا شێخکێ کنجرا

رێبوار فاتحەکێ د دەتێ

قەرقۆدێ سڤۆران و سیبەرا رێڤنگێن بلەزە

وەرە ئەی ڤینۆسا گیرۆبوی

وەرە تیشکێن خو یێن ئەفسانەیی

بکە تیرێن تەر و نازک

بکە مەقەس بیست چقەکا

ژ پاییزا ژیێ بەزۆک ببڕە

بکە مالکێن پیانۆیەکا ب ڤەژەن

سەمفونییا خەمۆکیێ وەرگێڕە

کانی بوھارا ، بکە رویبار

وەرە ئەوان کڤاندەێن رەش رحانان

ل سەردێمێ گڕنژینا دامای ب خەملینە

ئەی ستێرا دویر و ڤەدەر ،

تیڕۆژ ئامێدی/ ئامیدی

خەون رۆژ

ژنھو وێڤە ، دێ چ نڤشتەکێ ب سەرەدەرا

دەرگەھێ بەد بەختیێ ھەلاویسم؟!

یێ د بەرڕا دەرباز بیت

بلا ل دەستێن خو سەر ئەڤراز بکەت

و بێژیت ، دویر بیت ژسەرێ مە ،،

شەڤ و رۆژ

شەدکەم و دڤەھینمە ڤە

خەونێن تە

بێھنا بنەفشان

د قۆلەدارا سڤۆرەکی دا بەڵاڤەیە

دیاریا دلداڕیێ

ل ھەر گەشتەکێ

ویستگەھەک ھەیە

چار وەرزان من باشڤە دزڤڕینیت !

ژیر ژان ئامەدی/  باكوورێ كوردستانێ

سێ هەلبەست

ئەڤیندۆش

ئەڤین بدۆشە

ژ دلێ من

ێ کو

ل مەمکێ ژیان

دمژە

ژیان بدۆشە

ژ چاڤێ من

ێ کو

ژ رۆژا جیھان

تیر تووژە

رۆنی بدۆشە

ژ تەمەنێ من

ێ کو

ل باژار سار

ل چیا رۆژە

وەرە بێریڤان

گەر دەست نەدی من

ھەما ئیشەڤ

د ناڤا

ئاورێن تووژ دە

من بکوژە

دەم 

ئەی قبلەیا ڤێ دەریایێ

رەنگێ شینێ

        شێرین و نارین

 

ل پشتا ڤێ مژا وەستیایی

                               وەندایی

 

ژ پاجەیا منا کەڤنارە خویایە

مەست دکە ب فرمێسکان

ڤی ئەورێ رەش و تاری

ل سەر ڤێ گۆلا گەماری

سەدەم چیە نزانم

زێدەیی گەورێ

            نە تو دەمە دەم

شەڤا رستێ

چاڤمەی بانوویا  یا  ئیشەڤ،  برقی  رە  ھێڤیێ  ژ  ھەیڤ 

بێدەی و  سار  منا  پشا  بکەڤە  تە  نەفەسا  ھلمەک 

ئەز ھێ سەرخوەش و مەستم، ل جھێ تە ئەز لێ ھشتم

رستم شەڤا  خوەدیێ  ئەز  رازینە  من  خەوێ،  مۆریا  ببە 

ژاران و  ژان  ناڤ دەستێ  نەچار خست  شەڤا رست من 

نەیاران دۆستێ  نابە  جار  تو  مرۆڤ  بکە  باوەر 

خەداران دەستێ  کەتیە  شەلووفکە،  دل،  ژ  بکم  چ 

کوشتم ئەز  زالمان،  ڤان  ھێراندن  من  ھەستیێ 

ناریـــن پـــر  و  نـــازک  شـــەلووفکە،  مـــن  دلـــێ 

ژاریـــن  و  ئاخـــن  بێفەیدەیـــە  نەکـــە،  دەنـــگ 

بەســـە دلـــێ تەنـــک، تـــو دکـــی ھـــەوار و زاریـــن

ئـــەز ئیـــرۆ بێھەڤـــی مـــە، ژ خـــوە دەســـت  شووشـــتم

قێژیێن برینن منن

وێنەکێ کۆپیێ 

قێژیێن ئاخا وەلاتێ منن

دەستێن من .....

هێشتا یێن بیریا

داخێن لویلیا وێ تڤەنکێ دکەن ... 

یا خۆ بۆ ئازادیێ

سۆرکری،

یا کو گوهێن من ...!!!!

خەریبی ....

دەنگێ ئاوازێن خۆ کری.  

ئەو هیڤیێن ....

من دستێرکا وێرا ....

دکرنە ئارامانج

ئەڤرۆکە.....

ل دەارزینکا گەهشتنێ

یێن بووینە داخوازەکا ژارکری

لسەر گۆرێن خۆزیان 

رۆندکا دبارینن

هند ژی لمشەختیێ ...

ئەلند مزووری/ دهۆك

قێژیێن برین

یێن بووینە....

خەونەکا بەرزەکری

ئەڤرۆکە....

یێن ماینە بێ رێک و سەر

لێ ڤەنابن پەنجەر و دەر

ئەڤە هینگێ رویکێن ڤێ هیڤیێ

دلویلیا وێ را

رەنگێ گەشاتیێ گرتین 

وەلاتێ من ...!!!! 

هینگێ برینا من یا کویر بوو

بێهنا ئاخا تە ...

چەندا خۆش و شرین بوو 

لێ ئەڤرۆکە ....

ئەزێ لسەر سینگێ تە و.....

بێهنا تە....

لمن دویربوو،

پەلاتینکەک پەڕ نازکم 

یێ ل وێ عەشقا تە یا جارا

دگەرم 

بەلێ چبکەم

سینگێ تە 

یێ وەکی باخچەکێ تژی 

گولێن سپی و زەر و سۆر 

یێ بوویە ....!!!!!

بیابانەکا ژهیڤیا دۆر

ئاسمانێ وێ 

نەمایە وەک چاران....

ژ هیڤیان شۆر

چەند بزاڤا فرینێ دکەم ....

رەنگێن پەرێن من 

ژێ دوەریێن

تێرا نەخشێ 

ئەدرێسێ تە ناکەن

چەند نێزیک دبم

دویرتر لێ دهێم

ئوووو زێدەتر ژمن دبی دۆر

شوکرى ئیسماعیل/ دهۆک

سێ پەل و سێ گولەگەنم

پەل
١

هه‌مى په‌رمیچكێن به‌فرێ

د تژى سر و سارمانه‌

په‌رمیچكه‌ك تێنه‌بیت

په‌له‌ك یێ دناڤا دلێ وێ دا

هه‌مى په‌رمیچكێن دى

هه‌مى به‌فرا دى

ب گه‌رماتیا خوه‌ دحه‌لینیت.

٢
ڤیانا مه‌ 

نه‌ما وه‌ك هه‌ر 

ئه‌و داره‌ك بوو ما بێ به‌ر

ژبه‌ركو تاكێن من دسۆتن و دبوونه‌ په‌ل

تاكێن وێ ژى دبوونه‌ با و

ئه‌و په‌ل هه‌ر دهێلانه‌ هه‌ل.

٣
ئه‌ڤ په‌لێ 

د ده‌ستێ من دا

گه‌ش بوو،

سۆر بوو، زه‌ر بوو

و بوو خۆ‌لى

به‌لێ تو

هه‌ر مایى په‌ل

هه‌ر مایى هه‌ل.

گولەگەنم
١

ده‌مه‌كى گوله‌گه‌نم

خه‌ملا ڤێ ده‌شتێ بوو،

ده‌مه‌كى گوله‌گه‌نم

ژین و ژیارا ڤى خه‌لكى بوو

نها تنێ بۆ بیرهاتن ژى،

وێ عەورەکێ رەش

ل هنداڤا خۆ نەهێلایە

وێ گولیه‌كا گەش

دناڤا خوه‌ دا نه‌هێلایه‌..

لەو نها گەنم ژ زەڤیێن خەلکێ یە و

قور قورا زکێن ڤلایە.

٢
خۆزى بۆ تە ببام 

زەڤیەکا گولەگەنمى و

دزەربوونێ دا تە گولیێن من سوتبان

دا هینگێ زانى

ب سوتنا دەستێن تە ژى

چەندێ بلەزم

چەندێ ب حەزم.

٣
سمبێل

هەر تاکەکێ سمبێلا وى

گولیەکا گەنمى بوو

ب دو دەستێن

وەکى زەڤیێن ژ تێهنێ شەق شەق بووین

ئەو گولى قوساندن

لێ تێرا شیڤەکێ ژى گەنم تێ نەبوو

وێ شەڤێ ژى زارۆکێن خۆ برسى نڤاندن.

هیڤی فازل/ دهۆک

به‌رژە‌وه‌ندخوازێن  سه‌رده‌م

ئاسایی ب بینه‌

ده‌مێ توند دبن

ده‌مێ د گوهورن

ده‌مێ دچن و

سنووران سه‌ر عه‌ور دكه‌ن

هه‌رده‌مێ لاپه‌رێ به‌رژه‌وه‌نیێن وان

ل چه‌روانێ پیرۆزیێن ته‌ ...

ب دواوی بوو

ل ئاراستێ به‌رژه‌وه‌ند‌یه‌ك نوو

ل توخیبه‌ك دن ، سه‌رهه‌لدده‌ن

به‌هانه‌ ل چوونێ ،

توومه‌تێ پنی ناكه‌ن

ڕێز و بها به‌رچاڤ ناكه‌ن

وه‌فاداریێ سه‌رتاج ناكه‌ن

فریشتێن به‌خته‌وه‌ریێ نه‌

ئازاران كه‌هی ناكه‌ن

قاره‌مانێن ڕۆژێ نه‌

ب دوو فلسا

هزاران كه‌هی دكه‌ن

قوربان ، ب نه‌په‌نی و

ب بێ ده‌نگی

زه‌نگا هشیاربوونێ

د جه‌مسه‌رێ بووماوه‌یی دا

كارا بكه‌ ...

ل ده‌وسا بایی ب مه‌شه‌

ل ئارمانجێ سلاڤ بكه‌ و

ل سه‌خته‌ زنارا پێشهاتی

چه‌په‌رێ باوه‌ریێ به‌رنه‌ده‌

خوراگریێ بكه‌ نه‌ریت

هێزێ بكه‌ بڕیار و

یا بووری بكه‌ خولی

دا ئاڤزها ئاخینكان

ب ئاخ و ئوفان

گه‌ردوونی بشووت

بێوار ئەکرەم/ زاخۆ

یاسا ژییانا سەرکەفتی

دلـــی پاڤـــێ، دڤێـــت تـــو مـــەژی بچینـــیئەگەرتـــە بڤێـــت وەکـــو مێـــژو بمینـــی

ـــو نینـــینـــە لبـــەری خوە، دڤێـــت دیف خـــوە دا بنھینی ـــر دبـــن مـــەزن دبێـــژن ت بچیـــک فێ

ھزرکـــی تـــو  زێڕینـــە  زێڕینـــە،  پترکـــیدەم  بھـــزرێ  دێ  تـــو  کارا  ھەمـــی 

ــو کورکـــیھـــزر بنیاتـــە، ھـــزرا بـــاش تـــو چڕکـــی ــی تـ ــر نابـ ــی پیـ ھنـــدی ھزرکـ

جڤینـــێ بینـــە  ســـەرا  ھـــزرێ  لڤینـــێپشـــتی  بینـــە  تێـــدا  دەڤـــا  ھەمـــی 

ــێ ــزرێ ب ئەڤینـ ــن ھـ ــا کـ ــزر دێ ئاڤـ ـــێھـ ـــەرب و کین ـــی ک ـــە نەھێل ـــیار ب ـــێ ھش ل

بـــن بھـــا  پـــڕ  بـــا  ئاخفـــن  رێـــزێ لـــێ بگـــرن دا ژتـــە نـــە جـــودا بـــنھەمـــی 

ـــن ـــوراب دێ ڕاب ـــن خ ـــن یێ ـــوان بین ـــن ج ـــنیێ ـــا ب ـــن ھەم ـــک دێ بڕیارێ ـــار وەک ئێ بڕی

ھەمـــی کار دکـــن ھەمـــی دھێنـــە ھـــاریدەمـــا بڕیـــار دبیـــت کریـــار بـــۆ کاری

ـــار، رۆن دبـــت رێـــکا تـــاریدبـــن ئێـــک دەســـت دبـــن ئێـــک ھێـــز بـــۆ باری ســـڤک دبیـــت ب

ھەمبێـــز ئێکگرتنـــە پەیـــدا دکـــت ھێـــزێھـــزرە ھـــەردەم تـــە دکێشـــیتە ھەمبێـــزێ

ڕێـــزە خودانـــێ خـــوە دانیـــت پشـــت مێـــزێھێـــزە یاکـــو جڤـــاک لـــێ دگریـــت ڕێـــزێ

ھەمـــی مروڤـــا ئێکـــو ئێـــک بخوینـــنخـــودێ ژبیـــر نەکـــن، وژدانـــێ ببینـــن

ھەلینـــنگـــەر بشـــێن ھەرشـــەڤ دگـــەل خـــوە بڕینـــن ڕوژادی  ڕوژێ  چەوتیێـــن 

٢٠٢٠/١٠/٤

دیدارەك ل بن کولیلکێن هنارێ

بۆچی کولیلکێن ھناران ژ سەر تلیێن تە دبارن؟

          ما تو نزانی رەنگێ سۆر

شۆرەشەکا گەرم د خوینا من دا دئازرینیت؟

تێدا سیپانێ خەلاتێ ب دەنگەکێ ئەفرۆدێتی گازی دکەت:

ئەگەر خەجێ ڤیابا سیابەندی ژدەست نەدەت، دا بیتە ڤەجێتێریان!

زینێ ژی دڤیا، ل باتی هنارا پیرۆزا بەکۆی

مەمکێن خوە یێن کیڤی د زیندانا مەمۆی دا کەهی بکەت.

*  *  *  *  *  *  *  *  *  *             

کا چاڤێن خوە بنقینە

دێ پرچا سحرەکێ ڤەھینم

ل ناڤـ نقرۆسکێن ڤێ سحرا د سۆری وەربوویی

ژ ڤی گەردوونی ھەمییێ

تیپا دووماھییێ ژ ناڤێ تە

ئاراستەیە بۆ ژیانێ..

نیگایێن تە یێن سەرخوەش

من بەرزە دکەن ل ناڤ لێگەریانێ..

پرچا تە

درێژترین شعرا بێدەنگە..

ھەناسەیا تە

کەڤالەکێ بێ خەت و رەنگە..

د ھەر چاڤەکێ تە دا ھەتاڤەك دسۆژیت

ل سەر لێڤێن تە بوھارەکە

دەما دلڤینی، سحر ژێ درژیت

خزێمکا تە

کەونەکێ رەنگانە.. بەری پەقینێ

ئەنییا تە پەرتووکا رۆناھییێ و

گرێبوون ژی پێلێن دەریایا بەرائەتێ

چالکا ل سەر روویێن تە

جۆلانکەکا شەرمینە بۆ لێڤێن من یێن نەتەبتی

ژ خافلەتیڤە دێ ماچان ل بن گوھارێن تە ڤەشێرم

پاشی تو ژی شانۆیا رامووسانان ل سەر لێڤێن من نمایش بکە.

*  *  *  *  *  *  *  *  *  *             

دیار عەبدولعەزیز/ دهۆک

بێھنا گولاڤا تە

سحرەکا ڤێ گەلتێ دگەل تارییێ دکەت

 تارییێ..

وێنە ھەمی یێن داعویراین

دەنگێ تەڤا یێ ژێ ستاندی

تاکو ڤالاھییا باوەشا شەڤێ پێ تژی بکەت

وەختەکی ڤالاھی ل ناڤ بەرا لێڤێن من و

گەردەنا تە ژی ھەبوو

ب پەلەکێ رێکێ..

هەناسەیەکا پەنجەرێ..

تاڤییەکا تیرۆژێن مز..

تەمەت دوورییێ تاری..

قەدەکا نامەیەکا گیرۆبووی..

مستەکا حەنەکان و سۆتنا ڕکێن زەر

ھندەك گەفێن دیواران و تکتکا سەعەتەکا لەوچە..

تژی رۆندك و بشکۆرین و

سلاڤ...

تە بۆچی ژ وێ گاڤێ وەرە

قەریسۆکا ب قرکا من ڤە 

ب ماچان نەحەلاند؟

*  *  *  *  *  *  *  *  *  *             

ئەز ھەست پێدکەم

بوھژین ل ناڤـ زڤرۆکا رانێن تە

جوانترین لوغزە و

من دڤێت ب دەستڤەدان بزانم

ھەروەکی تو ژی پێحەسیایی

گیابەنگەکێ ب حەفکا تە ڤە و

بۆ لێڤێن من جوانترین ئیدمانە.

بەری بگەھمە چ وێستگەهان

بەرژەنگێن ترسێ ژ بەر خوە بکە و

وەکی پرتەقالێن ل بەر بارانێ، ببە غەیرینەکا پرتەقالی..

*  *  *  *  *  *  *  *  *  *             

دگەل ھەلمریسینا زاخێ ژ مەمکێ تە یێ چەپێ..

ب پەنجێن ئۆرگازمێ

سەمفۆنییا جوانییا تە یا نەپەنی دھێتە تێکدان

ئاهاتێن تە، هەڤکویفن بۆ گەرمترین گاتایێن بەحسا سۆتنێ کری

ل گەل ھەلکۆلانا ڤێ گلکەنا تژی نھێنی

دێ گومانێن خوە یێن گلگامێشی گڤێشم و

دلوپێن نەمرییێ کەمە خالێن ل بن نیشانێن پرسیاران

دا بزانم بۆچی ئایەتێن کەڤران

ل سەر شۆپا سیزیفی دھێنە نڤیسین؟

چاوا شعرا شینبوونێ ب میلۆدییا وەریانێ

 دبیتە سحرەکا سۆر.. سیناریۆیەکا تژی خوین؟

دا جارەکا دی ڤەگەر..

ریتما ھەمی رێکا بکەتە پەنجەر

و ھەکو هەتاڤێ ئەز هەلماندم

دا تو بباری حنێرەکا ھەر و ھەر...

١
دلێ من و تەپکا عەردی ھەر دناڵن ، ئێک ژ قەرسینا دناڤ دەستێن ژیانێ ئێک دناڤ  ھەمبێزا بلندیا پلێن گەرمێ دا 

٢
ڤێ ئێڤارێ پەیڤەک ب دلێ من کەفت و بەرەک ب پەنجەرا ژۆرا من

کی دێ پەنجەرا ھویر ھویربوی تێگەھینیت کو بەر ژ پەیڤێ نەرمتربوو
  

٣
دوھی ئێڤاری رۆژێ دڤیا د ھەمبێزا ئاڤابوونێ دا روندکێن خۆ نیشا من بدەت ، من نەزانی چاوا ببێژمێ روندکێن خۆ 

پاقژبکە ئەڤە من عەمرەک بۆراند و ئەز نەھەلاتیم
 

٤
ئەڤ سالە ژبەر گیروبوونا بھارێ سالێ سەرێ خۆ ھەمی ڤەبچری ، من دلنەدا بێژمێ تۆ چ دبێژی بومن ، ژ بێ بھاری ئەڤە 

من نیڤ چەرخێ سالان  ب سێ وەرزی بۆراند

دلدار محەمەد/ دهۆک

ئاخینکێن وەریانا خەونان

ل دیرترین چه‌رخ

گه‌ردون د زانینێدا دخه‌ندقت!

ئه‌ڤ نه‌زانین ب خوه‌ستا كیژ ئه‌هریمه‌نی

سه‌رێ خۆ هند بلند دكت؟

ژ كیژان ئایه‌تا ڤه‌شارتی

دكوركێن ئه‌ژده‌هادا مابوو؟

ئه‌ڤ هه‌موو كی ئه‌هریمه‌نن

ئه‌ڤ هه‌موو كی ئه‌ژده‌هانه‌

ڕۆلێ هنارتیان دگێڕن؟

ڤێ كوشتنێ ژ ئایه‌تان دئینن ده‌ر

هه‌ر چو ساخه‌ك

مرۆڤتیێ خه‌لات دكه‌ت

سزایێن سه‌رژێڤه‌كرنێ ژێ وه‌ردگرت

مرۆڤبوون

بژێر گەنجۆ / دهۆک 

كیمه‌ ئه‌ز؟!

بهۆست بهۆست لخۆ دگه‌ڕت

بده‌سته‌كی عه‌شقێ دچینت

بده‌ستێ دی كه‌له‌خان دچنت

ته‌رمه‌ك دبت گۆڕ تێدا دژیت

گه‌ردوون دبت ئاخ و ڤه‌دشێرت!

خه‌ونێن تاڕیك,

ڕۆژێن گه‌ش گه‌فان بچاڤان دوه‌شینن

مرنــــێ دكه‌لینن

خه‌وێن گران خۆ ددن به‌ر

تایێن سار بۆ دبن په‌ڕژان

كویرترین هه‌ناسێن ئارام دبه‌خشینن!

هنده‌ ئاخ, هه‌لما زانینێ ژخۆ ڕاكه‌ت

ئه‌سمان ئه‌سمان بلێڤێن خۆیێن خیناوی

ماچ بكه‌ت

ئه‌گه‌ر هات و ژێ بپرسن

كی هند دزانت‌ خۆ ناسبكه‌ت؟ بێده‌نگ بمینت

بێده‌نگ بڕوینت

كی نه‌زانه‌؟ زمانێ خۆ درێژ بكه‌ت

ده‌ستێ خۆ بده‌ته‌ پاش

كۆشتنێ بخێر پێناسه‌كه‌ت!..

و ئەز شۆن پیێن

تەیێن بچیک د شۆپینم

رەفێن قاز و قومریان

ژ سینگێ من دفرن

ئاخ ژ ڤان بارانێن

ژ قولاچکێن ھەناسێن

من دە د ھێنە خار

دەم مژە

و دارستان کیڤییەکە

د جەرگێ تاریێ دا

د ڤێ شەڤا پاییزی دا

کەمەنجە من د لۆرینیت 

ب دەنگەکی خەندقی

ل دەنگێ تە دگەرم

ڤەدەن بەرسڤا من ددە و دبێژە

د ڤێ شەڤا پاییزی دا

دەم من سێدارە ددە

دووپشکێن ڤێ دەمژمێرا نەفرەتی

یا ب ڤی دیوارێ پیر ڤە

دالەقاندی ب من ڤەدەن

وێنەیێن تە وەکی بریسیان

د ھێت و خەیالێ من

د برسقینە

پیێن من

د تەقنا خەریبییێ دە

چوونە خوار

و ئەز تۆزا سالان دادقوتم

مینا پیرەمێرەکی

بێ مراد

کەریێن خەزالێن مەندەھۆشیێ

د بەر من رە د بۆرن

کەنعان بلێج/ دهۆك

سێدارەدانا دەمێ

ھنەک ھەسپ د ڤێرێ رە دەرباس بوون

چ بایێ ئەو لخاف نەدکرن 

و نە چ قامچیان 

گۆشتێ پاشیا وان دخوار 

د گۆت 

کانی ھەرەکۆل 

ھەی سەرسەری 

کانێن کەریێن تە 

بەرانێن تە کیڤەنە

دەنگێ رەقرەقا ستوریێن وان

ناھێنە گوھێ من

د ڤێ سپێدەھیا دوورپێچکری 

ب رەو رەوا سەیان

کی ئەوران د چەرینیت گەلۆ

ب بلۆرا میر

دەنگەک دی بێژیت

ژ خەو رابە

ئەی زۆرینا شەڤێ 

ب سمێن بیرھاتنێن 

خوەیێن ھۆڤ 

ل زکێ ڤان کانیێن نەزۆک بدە

بەلکۆ دناڤ ئاسنێ دیربوونا تە دا

شین بیتە ڤە 

شیرێ خوە د ناڤ دارێن یاخیبوونا

خوەدا ب چلکینە

دەمێ تو ل دیف

سیبەرا خوە دە 

د کەیە غار

ھشیار بە 

خیڤەتێن تە ژ پشتا تە 

نە کەڤن 

و پەزێ تە وندا نە بە

رێ وەکی خەونێن تە 

یا درێژە

کۆمبکە و د بەریکا 

شلوالێ خوەدا ڤەشێرە

وەکی خوودیکان

د گوھێ ھەسپێ خوە 

دا بێژە

سترانەکێ بۆ وی ڤەھینە

دەمێ تو بەریکانێ 

د گەل بایی د کەی

سترانێ ل سەر سپیاتیا 

خەریبیێ بێژە

ھەچکۆ ھین چ جارا

ژ ئێک ناڤەقەتن.



132

ژمـــــــاره‌)4(

ــا ــنـ ــیـ ــاڤـ هـ

2 0 2 3

گەلەک شەڤان.

من دڤێت

من گول کف کفا تەڤە ھەیڤێ نەبیتن

من شەڤەک دڤێت

بێھنا وەغەرێ ژێ نەھێتن

رەنگێ وێ نەکەتبیتن

د ناڤ روندکێت خودا دخەو نەچوبیت

یا د خەو نەبیت

چونکە ھەمی خەون ب کوزیرکن

من ھەبونەک دڤێت عاشق نەبیت

دا ل نەبوونا چاڤ زل نەبیت

من سترانەک دڤێت یا ب ھەست نەبیت

دا یادا بەر لمن نەبیت

من رۆژەک دڤێت یا بی رەنگ بیت

دا ل رەنگا چاڤ کزنەبیت

مللەت محەمەد/ دهۆک

کەربا ئاخێ

دا شەڤا من

د ناڤ گرنژینا خەونێت دوھی و خەیالیت سوبێدا

دا یاب خەم نەبیت

....

ئەڤ شەڤا ئەز دگەل دمرم

دڤێت بۆ بفرم

دا روندکێت وی بگرم

ئەڤ چ شەڤە؟

ب کوزیرکترین دیمێ ھەناسێ یە

تاریترین رەنگێ دیتنا ھەبوونێ یە

ب دلسوژترین سیمایی زیندی بوونێ یە

ب ژانترین برینا ئاخێ یە

غەریبترین ئاوازا گوھلێبوونێ یە

تراژیدیترین چیرۆکا چیرۆکنڤێسی یە

ڤێ نیڤ شەڤێ

چ تەڤنە ئاخ دریسیت

چ ئاشە بۆ زیندویا دگێریت

رۆندکا دنیایا دی دگریت ..

ئاخ

ما کەس نینە تێھنا ڤی ئاخێ بشکێنیت

کەربا وێ بینتە خار

بیھنەکێ ل دیوانا وی بمینیت

و دگەل ب رینیتە خار

...

کاتو ئاخ

مانە توویی ھیڤیا دگەل رۆندکا دکەیە ئاخ

توویی قەدەرێ دکەیە داخ

توویی برینا ساریژدکەی

دا نەبنە ئاخ

کاتو ئاخ

دێ وەرە روندکێت قەدەرێ عەرشێ مرۆڤبونێ ھەژاند

نالینێت ژ دەست دانێ دل دسنگا دا رجفاندن

بیھنا غەریبیێ و تایا مرنێ خولک ل باژێران قولپاند

دێ وەرە من و دایکا من ھەمبێز بکە

کراسەکی ڤەدەر ژ ھەستێت مرۆڤبونێ ل بەر لاشی مەیی ریس بکە

قورچەکا روندکا خۆ ب سەروچاڤێت مە یێت

تیھنی ژ بێھنا ئاوەرەبوونێ و کوچا ھزاری دا بکە

دی وەرە مە ل وەلاتەکی بالندە بۆ روندکان بگرن

شەڤێ لی نەفرن

وە لاتەکێ سل ژ گرنژینا بەلاتینکا

ڤالا ژ تەڤن بیرکا

سیارێ ئاڤابوونا روژێ بکە

مە رادەستی ئاخا وەلاتەکێ فر ژ دلشادبونی بکە

ئالایی کۆچبەریی و دەربەدەرییێ ل بەر کیلیا مە ب چکلینە و بلند بکە

هەوار مەهدی مستەفا/ دهۆک

هەلبەستەک خۆ دیتی

د پەرتووکخانا ئێخسیرکرنا پەیڤان و فروتنا وان دا...

پەرتووکەک هەیە, لدور من هاتیە نڤیسین...

لێ هندی لێ دگەرم خۆ تێدا نابینم.

ژ نشکەکێڤە، لـ کوژیێ لاپەرەکێ قەهوە پێدا ڕشتی...

دەنگێ ناڵینێن من دهێت.

هەروەک دناڤبەرا چەند رستەیەکێن لەوتی و بێ ڕاماندا هاتیمە دۆرپێچ کرن..

لـ هەر درەکا ئاماژە بمن هاتبیتە دان هەر ل وێرێ لبن هندەک پەیڤێن رویس و مری دا یا بەرزە کریمە...

هەناسەیێن من هێدی هێدی کورت دبن...

من ژ ڤێرێ ببەن، هیڤی دکەم.

من نەڤێت ڤەڕێژا عەشقەکا دوو روژی...

یان دیمەنێ ژناڤدا یێ دلێ سنێلەکێ دل شکەستی یێ خۆ نادەت ب مەمەکی نە ب هشیاری نە ب مەستی..

یان ژی هێزا زەند و باسکێن خاندەڤایەکێ پەرتووک و نیڤا بم.

من نەڤێن چەپلێن بێدەنگ بو حرحرا وی دەڤی بم یێ کەڤیژا وی لسەر حسێبا من سەرو بنێن مایکێ دشوت.

من دڤێت ئەرزینکەکا لەرزوک بم و چاڤێن تژی، بو ئەزەکا هەمی هەست و سوز، هەمی رامان یێن ئارام دکەن دل و مەژی.

من دڤێت وەکی جاران، شاهکارەک دناڤ دەستێن خانیەکی...

یان ژی ساتێن ڤاڵایێن بێکەسەکی بم.

من دڤێت وەکی جاران روندکەکا گەرم لسەر رویێن هەستان، یان ژی مورالەکا بهێز لـ سەنگەر و جاددەیێن دەستەبەرکرنا پاشەروژێ بم.

من بەسە لاوازی و بێ هەتک کرن،

من دڤێت بهێز بم، هەست بم...

من دڤێت وەکی جاران هەلبەســــــــت بم...

جاسم سەبری/ زاخۆ

داوی پەڕ

پشتی تە بارکری

من دەستێ بێگونەھیا خوە گرت 

و ھەتا داوی کۆلان

غەریبیا خوە ڤەچری

مینا بالندەکێ بای ھێلینا وی بری

من داوی پەرێ خوە 

ب لێگەریانە تەڤە وەراند

تو ژی دزانی 

ئێدی ئەڤ باژێڕە

تێرا دیربوونا تە

ھەناسەیێ بمن نادەت

لەوا ھەر چنەبت

تێرا تەمەنێ جگارەکێ

دەنگێ ھاتنا پیێن خوە بمن ببەخشە !

بابە محەمەد/ ئاکرێ

سەمایا سۆفیان 

ژ ئەسمانا داکەڤە 

دەستان ژ دەروێشییا خو بەردە 

تو ب تنێ راستا من دا یا گونەھکاری 

وەرە دەڤا خو بۆ من لێبدە

گونەھێن تە ئەز دێ ‌ غەفرینم 

 گەر دەروێشیەکا جودا دگەل من بکەی

ئەزیش دێ بۆ تە سەما سۆفیان کەم 

ل سەر تەریقەتا خو تە فێری تەوبەی کەم 

ھێ خاتینێ 

گەر عەشق نەبیت 

کا تو بێژە 

دێ دەروێشیا تە چ بھایێ خو ھەبیت .؟

ئەز دێ بۆتە سەمفونیەکێ ب دەڤا تە ژەنم

دا تو ژی ب وێ 

بەژنا کوچەری

پرچا خەجەری 

چاڤێن غەزەلی 

د ناڤ ھەستێن عەشقەکا  دەروێشیدا

یا تە پێ گۆتی و ئیمان پێ ھەی 

 خو بەرزەکەی

دێ بکە وێ سەمایێ 

بھێلە ئەو لێڤێن شەق شەق ب سوراڤا سور 

ب کەڤن ناڤ گەرا دەڤ و ددانا 

ھەردوو دەست بکەڤن ھەلدانا کراسی 

ژ بەر پیان ھەتا سەر چوکان 

تا بگەھیت بەر ڕانا

بھێلە ئەو داڤێن پرچا ئالۆز و ھەلزیی 

د ناڤ دینیاتیا باروڤێن دەروێشیا عەشقێدا 

بەلا ڤە ببن 

ئەو دەنگێ گوھارێن گوھان و خرخالێن گوزەکان 

خو تێکەلی سەلیقە و رتمێن دەفا من بکەن 

و بەرەڤ بلنداھیا ئەسمانا وەکی بلندەیان بفرن و بلند ببن 

دا ئێدی ئەس دەروێشێ تە 

توژی سۆفیا من بی 

ئەز و تو پێکەڤە ل سەر ڤی ئاخێ

سۆفیێن ئێک تەریقە  

 دەروێشێن عەشقا ئێک بین 

دەروێشێن عەشقا ئێک بین




